
LEJN HIDMA IKTAR KORDINATA
B’RISQ L-IMMIGRANTI U R-RIFUGJATI PGHAWDEX

Dalghodu fil-Kurja tal-Isqof, il-Belt Victoria, I-E.T. Mons. Mario Grech kellu laggha ma’
rapprezentanti tal-Fondazzjoni tal-President ghall-Gid tas-So¢jeta, il-Fondazzjoni ghall-Kenn
u s-Sapport ghall-Immigranti (FSM), u I-Uffi¢¢ju tal-Kummissarju ghar-Rifugjati tal-Gnus
Maghquda (UNHCR Malta).

Min-naha tad-Djocesi ta’ Ghawdex, flimkien mal-Isqof ghal din il-laggha kienu prezenti Dun
Giovanni M. Curmi, Segretarju Pastorali, u |-Kan. Mikiel Borg, Delegat ghall-Caritas
Djocesana.

Giet diskussa s-sitwazzjoni tar-rifugjati f’Ghawdex u x’hidma saret fis-sena 2016 biex
jinghata servizz iktar kordinat.

Fost l-isfidi 1i ssemmew hemm dak ta’ sapport minimu ghar-rifugjati fis-servizzi socjali
prin¢ipali, nuqqas ta’ komunikazzjoni minhabba 1-lingwa, opportunitajiet kazwali ta’ xoghol
minghajr kuntratti jew nuqqas ta’ xoghol, problemi ta’ residenza, u ftit li xejn integrazzjoni
fil-hajja tal-komunitajiet lokali.

Intqal li fost l-organizzazzjonijiet prezenti f’Ghawdex, il-Knisja hija I-aktar wahda li ged
tghin u ssegwi lil dawn ir-rifugjati. Dan, fost l-ohrajn, permezz tal-Caritas li tindirizza I-
htigijiet bazi¢i taghhom; ghajnuniet biex jiggeddu dokumenti ta’ rifugjati; akkoljenza ta’
familji rifugjati fl-appartamenti proprjeta tad-Djocesi; inseriment ta’ tfal fl-iskejjel tal-Knisja;
kollaborazzjoni mas-social workers fl-iskejjel tal-Istat u ma’ dawk tal-Agenzija Sedga biex
jinkisbu “drittijiet” soc¢jali; kors bl-Ingliz offrut mil-Legjun ta’ Marija; sapport mill-
komunitajiet Ewkaristici li jiltagghu fl-Istitut tal-Familja Papa Gwanni Pawlu II; u ghajnuna
mis-Segreterija Pastorali tal-Kurja fost I-ohrajn biex jinstabu tradutturi ghal pazjenti fl-Isptar
Generali ta’ Ghawdex. Dan barra assistenza ohra li qed tinghata mill-parroc¢éi.

Fil-laggha, I-1sqof Grech insista li f’Ghawdex ghandu jkun hawn uffic¢ju li jikkordina I-
hidmiet tal-Gvern u I-NGOs b’risq dawn il-persuni, ghax bhalissa I-hidma hija sporadika u
mhux organizzata.

L-Isqof zied li tajjeb li jkun hawn programm biex minn fazi assistenzjali nghaddu ghal fazi li
tipprovdi formazzjoni biex dawn il-persuni jkunu jistghu jieqfu fug sagajhom u jintegraw
ruhhom fis-so¢jeta.

F’Novembru 2013, id-Djocesi ta’ Ghawdex, permezz ta’ Kummissjoni mwaqqfa apposta
“ghall-integrazzjoni tal-immigranti ’Ghawdex”, kienet ipprezentat ir-Rapport “A Church
that is hospitable” dwar il-qaghda attwali tal-immigranti f"Malta bi strategija biex tigi
effettivament indirizzata din ir-realta gdida f’Ghawdex.

Fi zmien xahrejn ghandha tinzamm laggha ohra ta’ din ix-xorta.



